সেমিনারে বক্তারা

মূল্যবোধ রক্ষায় তরুণদের অগ্রণী ভূমিকা জরুরি
বিশ্ববিদ্যালয় প্রতিবেদক 
তরুণরাই সমাজের চালিকাশক্তি। জাতীয় উন্নয়ন ও মূল্যবোধ রক্ষায় তরুণদের অগ্রণী ভূমিকা পালন করা জরুরি। গতকাল সোমবার সকালে ঢাকা বিশ্ববিদ্যালয়ের আর সি মজুমদার মিলনায়তনে অনুষ্ঠিত এক সেমিনারে বক্তারা এ কথা বলেন।
'জাতীয় মূল্যবোধ রক্ষায় তরুণের দায়দায়িত্ব' শীর্ষক সেমিনারের আয়োজন করে যৌথভাবে ঢাকা বিশ্ববিদ্যালয়ের নৃবিজ্ঞান বিভাগের ডিবেটিং ক্লাব ও সাউথ এশিয়া ইয়ুথ ফর পিস প্রসপারিটি সোসাইটি। সেমিনারে মূল বক্তব্য উপস্থাপন করেন রাজনৈতিক বিশ্লেষক সোবহান চৌধুরী। সেমিনারে বক্তারা বলেন, 'তরুণদের অবহেলা করা মানে দেশের উন্নয়নকে বাধাগ্রস্ত করা। অন্য দেশের তুলনায় আমাদের অনেক তরুণ রয়েছে, কিন্তু দক্ষ তরুণের অভাবে আমরা সেই কাঙ্ক্ষিত লক্ষ্যে পেঁৗছাতে পারছি না। সুতরাং তরুণদের সঠিক পথে পরিচালনা করা গেলে দেশের কল্যাণ ও উন্নয়নের পথ প্রশস্ত হবে।'
সেমিনারে বক্তব্য দেন ডেইলি সানের সম্পাদক অধ্যাপক সৈয়দ আনোয়ার হোসেন, নিউ ন্যাশন পত্রিকার সম্পাদক মোস্তফা কামাল মজুমদার প্রমুখ।
